Supliches
21a Domënia ia por l'ann Bbb
Te chësta indunanza, olach'i se sintiun liá adöm tla fede, periunse cun confidënza Chël Bel Dî.
Al conësc nostes dificultés, nostes deblëzes y ince nosta buna orenté.
Al’atlamaziun do vigni suplica „I confidun en te, Signur,“ respognunse 
„Tö as parores de vita eterna“.
1) Sciöche mëmbri dla Dlijia de Gejú Crist 
periunse por düc chi che á dificultés cun la fede y ne confida nia tl amur de Dî. (chît) 
I confidun en te, Signur – Tö as parores de vita eterna.
2) I periun por le papa Francësch, por nosc vësco Ivo y sü colauradus y colauradësses
che á gonot de ries dezijiuns da tó. (chît) 
I confidun en te, Signur – Tö as parores de vita eterna.
3) I periun por les teres che vëgn tribolades da veres, da catastrofes y dala meseria:
por i governanc y la jënt dl'Ucraina, dla Tera Santa y de tröc stac dl'Africa. (chît)
I confidun en te, Signur – Tö as parores de vita eterna.
4) I periun do le Spirit Sant ch’al nes insëgnes y nes dëides da ti jí adincuntra 
a chi che ne tol nia pert ala vita de nosta comunité. (chît)
I confidun en te, Signur – Tö as parores de vita eterna.
5) I periun por chi che á de gran crusc da porté, 
che ai ciafes confort tla presënza de Gejú mort y ressorí y dales porsones incëria. (chît) 
I confidun en te, Signur – Tö as parores de vita eterna.
6) I periun en comunité cun nüsc morc,
ch’i podunse ciafé deboriada la vita deplëgn pro Chël Bel Dî. (chît) 
I confidun en te, Signur – Tö as parores de vita eterna.
Signur, nosc Dî, tö t’un toles sura dla jënt.
I confidun en te y insciö dess ester nostes supliches la resposta a tüa buntè
por Gejú Crist, nosc Signur. Amen.
ACLAMAZIUNS - KYRIE
Signur Gejú Crist, datrai stentunse da crëie y i manaciun da tomé tl dübe y tla desperaziun




Kyrie eleison / Signur, pieté!
Signur Gejú Crist, i podun tres indô sintí che tö nes dijes parores de vita




Christe eleison / Crist, pieté!
Signur Gejú Crist, tö nes dëides da vire sciöche testemoni de tüa buna noela 




Kyrie eleison / Signur, pieté! dich.
